
SİYASƏT

Prezident İlham Əliyevin  
üçtərəfli əməkdaşlıq platformaları

II 0Ə4A/Ə
“Əliyev üçbucağı”nın  

geosiyasi anlamı
Xatırladaq ki, I məqalənin sonuncu te-

zisi Prezident İlham Əliyevin ölkənin coğ-
rafi determinantları ilə müasir geosiyasi 
reallığın başlıca cəhətlərini uyğunlaşdıra 
bildiyini ifadə edir. Bu, Prezident İlham 
Əliyevin üçtərəfli əməkdaşlıq platformala-
rının mühüm nəzəri və metodoloji bazasını 
təşkil edir. Həmin tezis “Əliyev üçbucağı” 
anlayışının məna yükünü müəyyənləşdir-
məyə imkan verir. Məsələnin bu aspekti 
üzərində geniş dayanmağa ehtiyac vardır. 

Öncədən vurğulayaq ki, “Əliyev üçbu-
cağı” anlayışının məna yükü çoxlu sayda 
geosiyasi anlayışların qarşılıqlı münasibət-
ləri fonunda müəyyən edilmişdir. Onların 
bir qismini burada göstəririk: “daxili ox” 
(vahid strateji məkanda geosiyasi əlaqələ-
rin keyfiyyətinin ifadəsi), “geosiyasi şüa” 
(geosiyasi qütbün təsir vektoru), “geosiya-
si parça” (hər hansı geosiyasi platformada 
strateji paytaxtın digərləri ilə münasibətlə-
rinin cəmi), “geostrategiya” (geosiyasi təh-
lilin hərbi aspekti), “inteqrasiya” (birləş-
mənin müxtəlif formaları), “passibilizm” 
(bu, coğrafi determinizmə aiddir və nəzə-
riyyə kimi coğrafi məkanın tarixi öncədən 
müəyyən etmədiyini, ancaq onun müəyyən 
məcraya yönəlməsini motivə etdiyini irəli 
sürür, termini Vidal de lya Blaş daxil et-
mişdir), “geosiyasi məkan” (bir qədər son-
ra izah edilir), “geosiyasi refleksiya” (ge-
osiyasətin subyektinin proseslərə reaksiya 
vermək qabiliyyəti) və s. 

“Əliyev üçbucağı” vurğulanan anlayış-
lardan başqa bir neçə termini də əhatə edir. 
Bu baxımdan o, geniş geosiyasi-nəzəri təh-
lilə ehtiyacı olan anlamdır. 

Onun digər aspekti praktiki-tətbiqi 
formullarla əlaqəlidir. Bu keyfiyyət-
də nümunə kimi, Azərbaycan-Gürcüs-
tan-Türkiyə, Azərbaycan-İran-Türkiyə, 
Azərbaycan-Türkiyə-Rusiya, Azərbac-
yan-Rusiya-İran, Azərbaycan-Türkiyə-Pa-
kistan, Azərbaycan-Türkiyə-Suriya, 
Azərbaycan-Türkiyə-Qazaxıstan, Azər-
baycan-Özbəkistan-Türkmənistan və di-
gərlərini göstərə bilərik. 

“���”: əməkdaşlığın 
eksSonensional inkişafı

Bunlardan başqa, “Əliyev üçbucağı”na 
fərqli anlam verən bir nümunə də mövcud-
dur. Bu, üçtərəfli əməkdaşlıq formullarının 
həndəsi və ya eksponensional (ikiqat, üçqat 
və s.) qaydada inkişaf etdirilməsi potensia-
lı ilə bağlıdır. Yəni əməkdaşlıq formatında 
“üçlüyün” sayı artıqca yekun e൵ekt ona 
uyğun artır (eksponensional artım). Nü-
munə kimi, “3+3” formuluna baxmaq olar. 

Bu formul iki üçtərəfli əməkdaşlıq 
formatının sintezindən yaranmışdır. İlk 
“üçlük” – Azərbaycan, Ermənistan və Gür-
cüstan, “ikinci üçlük” – Türkiyə, Rusiya 
və İran. Bu cür kombinasiya geosiyasətdə 
mövcud olan “yeni regionalizm” prinsi-
pinə uyğun qurulmuşdur. Eyni zamanda, 
yeni regionalizmə İlham Əliyev yaradıcı 
yanaşmışdır. Nəzəriyyədən əməkdaşlıq 
platformasının açıq olması götürülür, yəni 
“3”-lər digər iştirakçıların da formula daxil 
olmasını istisna etmirlər. Bu zaman “nüvə 
dövlətlərin” qəbul etdiyi qayda və norma-
lara tam əməl etmə və yalnız qarşılıqlı fay-
dalı münasibətlər qurmağa istiqamətlənmə 
şərti qoyulur. Regiondaxili miqyasda qar-
şılıqlı asılılıq (məsələn, iqtisadi, energetik, 
təhlükəsizlik və s.) və əməkdaşlıq mütləq 
şərt olaraq qəbul edilməlidir. Məsələnin 
bu cür qoyuluşunun başqa aspekti üçlü 
əməkdaşlıq formatının sonucda dünya 
miqyasında əməkdaşlığa töhfə verməsi ilə 
bağlıdır. Bu, mühüm strateji məqsəddir və 
hesab edirik ki, “Əliyev üçbucağı”nı həm 
mövcud olmağa dayanıqlı, həm də faydalı-
lığa davamlı edən başlıca kriteriyadır. 

Həmin kriteriya kontekstində “3+3”-ə 
baxanda yeni regionalizm daxilində ma-
raqlı geosiyasi gediş edildiyi aydınlaşır. 
Belə ki, regional miqyasda “üçlük” re-
gionu çevrələyən “geosiyasi qurşaq”la 
tamamlanmışdır. Obrazlı desək, Cənu-
bi Qafqaz region olaraq daxili və xarici 
coğrafi sərhədlər üzrə “ikiqat müdafiəyə” 
alınmışdır. Daxildə Azərbaycan, Gürcüs-
tan və Ermənistan əməkdaşlığı regionu 
təhlükəsiz və sabit etməlidir, xarici sərhəd 
qurşağında isə Türkiyə, Rusiya və İran re-

gional əməkdaşlıq və təhlükəsizlik üçün 
uyğun mühit yaratmalıdırlar. Onlar həm 
də “daxili üçlüklə” birgə bütün əməkdaşlıq 
istiqamətlərində fəal iştirak etməlidirlər. 
Bura bütün sahələr, o cümlədən müdafiə 
və təhlükəsizlik də daxildir. 

Buradan “Əliyev üçbucağı”nın geosiya-
si məkan anlayışına inteqrasiya və təhlükə-
sizlik aspektlərində yeni məna çaları ver-
diyi və onu faktiki olaraq zənginləşdirdiyi 
nəticəsini ala bilərik. Məlumdur ki, müasir 
geosiyasətdə geosiyasi məkan anlayışının 
üç aspektini vurğulayırlar: 1) böyük coğrafi 
məkan olmaq� 2) geosiyasi subyektin təsir 
edə bilmə zonası� 3) dünyanın çoxölçülü və 
multistruktural zaman məkanı olmaq. Bu-
rada hər bir subyekt öz həyati maraqlarını 
gözləməlidir. 

İlham Əliyevin üçlü əməkdaşlıq plat-
formasında həmin həyati əhəmiyyətli 
maraqlar platformaya daxil olan hər bir 
üzv üçün digərlərinin maraqlarını nəzərə 
almaqla müəyyənləşir. Yəni təməldən 
üzv ölkələrin maraqlarının ortaq “zonası” 
formalaşdırılır. Bu kriteriya həm regionu 
coğrafi məkan kimi təminatlı edir, həm də 
üçtərəfli əməkdaşlıq platformasının qlobal 
səviyyədə gedən proseslərə real inteqrasi-
yası üçün geniş imkanlar yaradır. 

Bu istiqamətdə Azərbaycan təcrübəsi 
artıq mövcuddur. Həmin təcrübə yuxarıda 
vurğulanan üçtərəfli əməkdaşlıq formulları 
üçün ümumi olan bir prosesdə formalaş-
mışdır. 

Diqqət etsək, aydın olar ki, Azərbay-
can-Gürcüstan-Türkiyə, Azərbaycan- İran-
Türkiyə, Azərbaycan-Türkiyə-Rusiya, 
Azərbacyan-Rusiya-İran, Azərbaycan-Tür-
kiyə-Pakistan, Azərbaycan-Türkiyə-Su-
riya, Azərbaycan-Türkiyə-Qazaxıstan, 
Azərbaycan-Özbəkistan-Türkmənistan 
üçtərəfli əməkdaşlıq platformalarının hər 
birinin geniş miqyasda “Bir qurşaq, bir 
yol” layihəsinə, kommunikativ-nəqliy-
yat-loqistika kontekstində isə Orta Dəhlizə 
aidiyyatı vardır.

 Burada iki məqamı xüsusi qeyd etmək 
olar. Onlardan biri ondan ibarətdir ki, üç-
tərəfli əməkdaşlıq platformalarında əsas 
olaraq “3+3”-ə daxil olan dövlətlər – Azər-
baycan, Türkiyə, İran, Rusiya və Gürcüs-
tan iştirakçılar kimi nəzərdə tutulmuşdur. 
Onlar sanki, özlüyündə “üçlü əməkdaşlıq 
formatını” bir neçə dəfə təkrarlayırlar və 
bundan ortaq maraqlar müstəvisində real-
laşdırılan layihələrdə istifadə edirlər. Bura-
da Rusiyanın mövqeyi ilə bağlı bir mühüm 
cəhəti qeyd etmək gərəkdir. Məsələ ondan 
ibarətdir ki, Azərbaycan öncədən yenə də 
üçlü formada – Azərbaycan-Rusiya-Er-
mənistan münasibətləri daxilində Orta 
Dəhlizə birbaşa aidiyyatı olan Zəngəzur 
Dəhlizinin açılmasında Moskvanın aparıcı 
iştirakını qəbul etmişdi. Bakı həmin Dəhli-
zin açılması və ona nəzarətlə bağlı Krem-
lin şərtlərini qəbul etmişdi. Beş il onun re-
allaşması üçün də çalışdı. Ancaq nədənsə 
Moskvanın passivliyi və Gürcüstanla 
münasibətləri beynəlxalq hüquq norma-
ları çərçivəsində inkişaf etdirməyə elə də 
həvəsli olmaması, bütövlükdə bu proyekt 
ətrafında situasiyanı dəyişdi. İndi daha çox 
Orta Dəhlizin Rusiyadan yan keçməklə re-
allaşmasından danışırlar. Buna da Kremlin 
reaksiyası adekvat deyildir. Moskva indi 
də layihənin bu formada reallaşamasını ən-
gəlləmək üçün addımlar atır. 

Deməli, “Əliyev üçbucağı” mahiyyət, 
məzmun və məqsədcə qətiyyən dəyiş-
məmişdir. O başqa məsələdir ki, öncədən 
əməkdaşlıqda nəzərdə tutulan hər hansı 
dövlətin öz günahı ucbatından müəyyən 
korrektələr ola bilər. Məsələn, “Əliyev üç-
bucağı”nda Rusiyanı hər yerdə ABŞ əvəz-
ləyə bilər və ya başqa variant mümkündür. 
Vurğulanan kontekstdə İlham Əliyevin 
üçlü əməkdaşlıq platforması üçün xarakte-
rik olan bir maraqlı cəhətə baxmaq zəru-
ridir. 

Məsələ onunla əlaqəlidir ki, İlham 
Əliyevin əməkdaşlıq platformalarında 
“sivil yanaşma” üstünlük təşkil edir. Ge-
osiyasətdə “Əliyev üçbucağı”nın mühüm 
əlamətlərindən biri bundan ibarətdir. Sivil 
yanaşma geosiyasi təlimlərdə strateji plan-
laşdırmada və qlobal təhlildə çoxlu sayda 
faktoru nəzərə alan modellər kompleksi 
toplusu ilə işləmək imkanı aspektində izah 
edilir. Bu imkan isə “geosiyasi refleksiya”, 
“strateji paytaxt” və “əməkdaşlıqda strateji 
məqsəd” kimi anlayışlar fonunda forma-

laşır. “Əliyev üçbucağı”na həmin özəllik 
prizmasında baxaq. 

*eosiyasi refleksiya 
Bu anlayış XXI əsr liderləri üçün prin-

sipial psixoloji və lideroloji əhəmiyyət 
kəsb edir. Onu iki aspektdə nəzərdən ke-
çirmək lazımdır. 

Birincisi, geosiyasi refleksiya liderin 
ölkənin yerləşdiyi coğrafi məkanın fay-
dalılıq mühitinin məkan-zaman struktu-
runu düzgün dərk etməsi ilə bağlıdır. Bu-
rada “coğrafi məkanın faydalılıq mühiti” 
konkret dövlətin mövcud olduğu regionun 
ümumi təbii resurslarının verə biləcəyi 
faydanın maksimum səviyyəsini müəyyən 
etməklə əlaqəli termindir. Lider regionun 
coğrafi özəlliklərini, tarixini və müasir 
geosiyasi şərtlərin gerçək mənasını dəqiq 
bilməlidir ki, məkanın faydalılıq mühiti-
nin imkanlarını nə azaltsın, nə də şişirtsin. 
Buna dərin geosiyasi reflektiv keyfiyyət 
gərəkdir. 

İkincisi, lider ölkənin regiondaxili və 
daha geniş miqyasda geosiyasi məkanda 
yeri və rolunu dəqiq və obyektiv müəyyən 
etməlidir. Bu aspekt də geosiyasi refleksi-
yanın vacib elementi sayılır. Hətta aparıcı 
yeri tutur. Çünki lider dövlətin mövcud 
şərtlər daxilində həm regondaxili, həm də 
xarici geosiyasi prosesləri adekvat dərk et-
məsə və onlar arasında real nisbəti dəqiq 
müəyyən etməsə, uğurlu olmaq imkansız-
dır. 

Təcrübə göstərir ki, İlham Əliyev üç-
tərəfli əməkdaşlıq platformalarında yüksək 
geosiyasi refleksiya qabiliyyətini nümayiş 
etdirmişdir. Mürəkkəb geosiyasi mühitdə 
Azərbaycan lideri iki səviyyədə adekvat 
geosiyasi reaksiya vermişdir. Onlardan 
biri Prezidentin Azərbaycan dövlətinin 
əməkdaşlıq platformasında yeri və rolunu 
obyektiv müəyyən etməsi ilə bağlıdır. İkin-
cisi isə Cənubi Qafqazın bütöv region ola-
raq əməkdaşlıqda yeri və rolunun düzgün 
müəyyən edilməsi ilə əlaqəlidir. 

Ancaq İlham Əliyev yanaşması daxi-
lində geosiyasi refleksiyanın məzmunu 
bununla yekunlaşmır. Azərbaycan rəhbəri 
müxtəlif üçtərəfli əməkdaşlıq platforma-
larının qarşılıqlı təsirləri fonunda Cənubi 
Qafqazın region kimi daha geniş geosiyasi 
məkandakı əməkdaşlıq modellərinə cəlb 
edilməsini stimullaşdırmışdır. Yəni bura-
da İlham Əliyevin geosiyasi refleksiyası 
özündə həm də regiondaxili və regionxa-
rici geosiyasi proseslərin qarşılıqlı təsirlə-
rini müasir dövrün tələblərinə uyğun görə 
bilməsini ehtiva edir. Buradan İlham Əli-
yevin lider kimi geosiyasi situasiyanı görə 
bilmək potensialını ifadə edən geosiyasi 
refleksiyasını regional coğrafi məkanın 
faydalılıq imkanları ilə regiondaxili və re-
gionxarici geosiyasi prosesləri maksimum 
səviyyədə sintez edə bilmək qabiliyyəti 
kimi təsəvvür etmək imkanı meydana gəlir. 

Vurğulanan özəlliyin anlamında geo-
siyasi məkanın lider tərəfindən necə dərk 
edilməsi və onu hansı kriteriyalarla üç-
tərəfli əməkdaşlıq formatı kontekstində 
qiymətləndirməsinin aktuallığı qarşıya 
çıxır. Bu özəllik müasir geosiyasətdə “ge-
osiyasi məkan” anlayışının məzmunu ilə 
əlaqəlidir. Biz I məqalədə İlham Əliyevin 
“geosiyasi məkan” anlayışının bir sıra xü-
susiyyətləri üzərində çox qısa dayandıq. 
İndi geosiyasi refleksiya kontekstində hə-
min anlayışın başqa mühüm cəhətlərinə 
baxmaq lazım gəlir. Konkret olaraq, üç-
tərəfli əməkdaşlıq platforması üzvlərinin 
həyati əhəmiyyətli maraqlarını təmin et-
mək üçün nüfuzetmə zonalarını və onlar 
arasında nisbətin optimal faydalılığını 
müəyyən etmələri vacib görünür. Bu fak-
tor həm də qlobal səviyyədə çoxölçülü və 
multistruktur xarakterli qarşılıqlı təsir mə-
kanlarına ölkələrin əməkdaşlıq platforma-
sının üzvləri kimi inteqrasiyası potensialı-
nı motivə etməlidir. “Geosiyasi məkan”ın 
müasir nəzəri anlamında vurğulanan iki 
faktor - (1) nüfuzetmə dərəcəsi və onlar 
arasında münasibətlərin optimal müyyən 
edilməsi, 2) qlobal səviyyədə çoxölçülü və 
multistruktur xarakterli əməkdaşlıq imkan-
larının aydınlaşdırılması, qarşılıqlı əlaqədə 
nzərə alınır. 

(ardı var)

ABù, Azərbaycan və digər ölkələrdə bayraq yandırılması və dini təhqir 
məsələləri hüquqi və siyasi baxımdan müxtəlif yanaşmalarla tənzimlənir. Bu 
mövzular yalnız hüquqla məhdudlaşmır, həmçinin ictimai rəy, mədəniyyət 
və milli kimlik baxımından da fərqli reaksiyalara səbəb olur. 0əsələn, 
ABù-da bayraq yandırılması məsələsi ifadə azadlığı hüququ çərçivəsində 
qiymətləndirilir. ABù .onstitusiyasının birinci düzəlişi vətəndaşlara sərbəst 
fikir və ifadə azadlığı hüququ verir. 

1989-cu ildə ABŞ Ali Məhkəməsinin 
“Texas v.-ohnson” işində verdiyi qərar 
bu məsələdə önəmli dönüş nöqtəsi oldu. 
Məhkəmə bayraq yandırılmasını siyasi 
ifadə forması kimi tanıyıb və bu hərəkətə 
görə cəzalandırmanın konstitusiyaya zidd 
olduğunu bildirib. Beləliklə, ABŞ hüquq 
sistemində bayraq yandırılması ifadə azad-
lığının qorunan tərkib hissəsi kimi qəbul 

edilir. Lakin bu mövzuda ölkə daxilində 
fərqli düşünənlər də var. Onlardan biri də 
ABŞ Prezidenti Donald Trampdır. O, bay-
raq yandırılmasına qarşı sərt mövqedə da-
yanıb və belə hərəkətləri iğtişaş törətmək 
kimi qiymətləndirərək, bir ilədək həbs 
cəzası tətbiq ediləcəyini bildirib. Bununla 
bağlı bu günlərdə sərəncam da imzalayıb. 
Bu, ABŞ-da hüquqi və siyasi mübahisələ-
rin davam etdiyini, mövzunun hələ də həm 
hüquqi, həm də ictimai səviyyədə fikir ay-
rılıqlarına səbəb olduğunu göstərir.

Azərbaycan isə bayraq yandırılması 
və dini təhqir məsələlərində fərqli hüquqi 
yanaşmaya malikdir. Bayrağın təhqir olun-
ması və ya yandırılması Cinayət Məcəllə-
sinin 324-cü maddəsi ilə tənzimlənir. Bu 
maddəyə əsasən, dövlət rəmzlərini təhqir 
edən şəxs cinayət məsuliyyətinə cəlb olu-
nur. Əgər bayrağa qarşı təhqiredici dav-
ranış ictimai asayişi pozan, amma cinayət 
tərkibi daşımayan formada olarsa, məsu-
liyyət İnzibati Xətalar Məcəlləsi çərçivə-
sində həll olunur. Bu da göstərir ki, Azər-
baycan hüquq sistemi dövlət rəmzlərinin 
qorunmasına xüsusi önəm verir.

Onu da qeyd edək ki, bayraq yal-
nız hüquqi statusa malik simvol deyil, o, 
xalqın istiqlal mübarizəsinin, milli birliyin 
və azadlığın rəmzidir. Hətta fiziki olaraq 
köhnəlmiş bayraqların yandırılması belə, 
xüsusi prosedura uyğun və hörmətlə hə-
yata keçirilir. Bu, bayrağın xalq üçün nə 
qədər dəyərli olduğunu göstərir. 

***
Əslində, bayraq yandırmaq və ya ona 

qarşı təhqiredici davranış nümayiş et-
dirmək acizliyin, çarəsizliyin və ideoloji 
iflasın etirafıdır. Bu, iki il bundan əvvəl 
Ermənistanda keçirilən Ağır Atletika üzrə 
Avropa Çempionatının açılış mərasimində 
Azərbaycan bayrağının yandırılması ha-
disəsində aydın göründü. Ermənini buna 
vadar edən isə həmin bayrağın 30 illik iş-
ğaldan sonra yenidən Qarabağda dalğalan-
ması idi. Bu mənzərəni həzm edə bilməyən 
şəxs tərəfindən törədilən təxribat, əslində, 
bütöv bir ideologiyanın və siyasi strategi-
yanın iflasa uğramasının göstəricisi idi.

Hadisənin ardından Ermənistanda ya-
ranan ictimai reaksiyalar da göstərdi ki, 
bu hərəkət yalnız Azərbaycana qarşı deyil, 
həm də beynəlxalq idman ictimaiyyətinə 
hörmətsizlik kimi qəbul olunur. Çoxları bu 
davranışı siyasi mədəniyyətsizlik və döv-
lətin daxili acizliyi kimi qiymətləndirdi. 
Hayların təxribatı uduzulan müharibənin 
acısını idman meydanında çıxmaq, qalibin 
bayrağından qisas almaq cəhdi olmaqla ya-
naşı, zəifliyin nümayişi idi

Ümumilikdə, bu gün bayraq yandı-
rılması məsələsi müxtəlif ölkələrdə fərqli 
yanaşmalar tələb edən mürəkkəb sosi-
al-hüquqi fenomen olaraq qalır. ABŞ kimi 
ifadə azadlığını ön planda tutan ölkələrdə 
bu cür hərəkətlər hüquqi müdafiə altında-
dır, lakin ictimai qınaq mövcuddur. Azər-
baycan kimi ölkələrdə isə dövlət rəmzlərinə 
hörmət milli kimliyin və milli dəyərlərin 
qorunması baxımından əsas prinsiplərdən 
biridir və hüquqi məsuliyyət sərtdir. Bu iki 
fərqli yanaşma göstərir ki, bayrağa hörmət 
hər bir ölkənin özünün tarixi, siyasi və mə-
dəni kontekstindən asılıdır. Bayraq həm 
hüquqi, həm də milli-mənəvi dəyərlərin 
qorunmasının simvolu olaraq qalır.

***
Avropa ölkələrində oxşar məsələlərə 

yanaşmalar fərqlidir. İfadə və söz azadlığı 
əsas insan hüquqlarından biri kimi qəbul 
olunsa da, bu azadlıq bəzən dini dəyərlərə 
qarşı təhqiramiz hərəkətlərlə müşayiət olu-
nur. Xüsusilə İslam dini ilə bağlı məsələlər-
də bu cür halların artması narahatlıq 
doğurur. Danimarka, İsveç, Fransa və Ni-
derlandda müqəddəs “Qurani-Kərim”in 

yandırılması və İslam Peyğəmbərinə qarşı 
yönəlmiş təhqirlərlə bağlı hadisələr bu ten-
densiyanı açıq şəkildə göstərir.

İsveç və Danimarkada sağ-radikal si-
yasətçilər, o cümlədən Rasmus Paludan 
və Salvan Momika dəfələrlə “Qurani-Kə-
rimi” yandıraraq cəmiyyətdə narazılıq 
yaradıb. Lakin bu cür hərəkətlər İsveç qa-
nunvericiliyində dini təhqiri ayrıca cinayət 

kimi müəyyən edən norma olmadığından, 
yalnız “etnik qrup əleyhinə təbliğat” kimi 
qiymətləndirilib. Paludanın cəmi 4 ay həbs 
cəzası alması bu məsələdə cəza siyasətinin 
yetərsiz olduğunu göstərir.

Digər tərəfdən, Almaniyada dini inan-
ca görə təhqir Cinayət Məcəlləsinin 166-cı 
maddəsi ilə 3 ilədək azadlıqdan məhrumet-
mə ilə cəzalandırılsa da, bu maddə nadir 
hallarda tətbiq olunur. Birləşmiş Krallıqda 
isə dini təhqirə dair qanunlar ləğv edilsə 
də, son illər Quran yandırdığı üçün bir şəxs 
ictimai nizamı pozduğuna görə cərimələ-
nib. Məhkəmə qərarında ifadə azadlığının 
başqalarının dini hisslərini alçaltmaq üçün 
istifadə edilə bilməyəcəyi xüsusi vurğula-
nıb. Bu, Birləşmiş Krallıqda ifadə azadlığı 
ilə ictimai məsuliyyət arasında incə balan-
sın qorunmasına nümunədir.

Bütün bu fərqli yanaşmalar onu göstə-
rir ki, Avropa ölkələrində ifadə azadlığı 
ilə dini dəyərlərin qorunması arasında də-
rin hüquqi və mədəni fərqlər mövcuddur. 
Bəzi ölkələr bu cür hərəkətləri azad fikir 
ifadəsi kimi qəbul edir, digərləri isə ictimai 
nizamın pozulması və nifrət cinayəti kimi 
qiymətləndirir. Bu fərqlər birbaşa ölkələrin 
hüquq sistemləri, siyasi mədəniyyətləri və 
milli dəyərləri ilə bağlıdır.

Siyasi eksSert İlqar +üseynli bu 
məsələ ilə bağlı X4-yə dedi ki, bayraq 

və digər dövlət rəmzləri, sadəcə, simvol 
deyil, milli kimlik və suverenliyin təcəs-
sümüdür: 

– Onlara qarşı edilən təhqiramiz davra-
nışlar yalnız hüquqi məsuliyyət doğurmur, 
eyni zamanda, cəmiyyətin qınağına səbəb 
olur. Azərbaycanın mövcud qanunveri-
ciliyi bu rəmzləri və dini dəyərləri ciddi 
şəkildə qoruyur. Konstitusiyanın 75-ci 
maddəsində dövlət rəmzlərinə hörmətlə 
yanaşılması tələb olunur. Eyni zaman-
da, Cinayət Məcəlləsinin 324-cü maddəsi 
dövlət atributlarının təhqirinə görə iki ilə-
dək azadlığın məhdudlaşdırılması və ya bir 
ilədək həbs cəzası nəzərdə tutur.

Azərbaycan qanunvericiliyi dini etiqad 
azadlığını da təmin edir. Hər kəs dini etiqa-
dını sərbəst ifadə etmək, dini ayin və mə-
rasimlərdə iştirak etmək hüququna malik-
dir. Eyni zamanda, dini etiqad zorla təbliğ 
edilə bilməz və insan ləyaqətini alçaldan 
dini cərəyanların yayılması qadağandır. 
Bu azadlıq yalnız ictimai təhlükəsizlik və 
digər şəxslərin hüquqlarının qorunması 
zərurəti olduqda qanunla məhdudlaşdırıla 
bilər.

İlqar +üseynli onu da bildirdi ki, 
ifadə azadlığı heç bir halda başqalarının 
dini inanc və dəyərlərini alçaltmaq üçün 
vasitəyə çevrilməməlidir: 

– Avropada müşahidə olunan bəzi ha-
disələr isə cəmiyyətlərin əxlaqi dəyərlər-
dən uzaqlaşdığını və nəticədə ictimai par-
çalanmanın dərinləşdiyini göstərir. Bu da, 
öz növbəsində, Avropanın bəşəri dəyərlərə 
sadiqliyini sual altına alır.

